
GOUVENE CUOMO ANONSE PWOGRAM “TRANSIT WATCH” POU PWOTEJE ANPLWAYE MTA YO

Nouvo Pwogram sa a Pral Pwoteje Anplwaye yo Lé Li Ofri Rekonpans Lajan Kach pou Ede Trennen
Lajistis Nenpot Moun Ki Atake yon Anplwaye MTA

Jodi a, Gouvené Andrew M. Cuomo te anonse lansman Transit Watch, yon nouvo pwogram pou pwoteje
Anplwaye Otorite Transpo Metwopoliten le li ofri rekonpans lajan kach pou ede trennen lajistis nenpot
moun ki atake yon anplwaye MTA.

Transit Watch se yon pwogram ki la pou sispann atak kont anplwaye metwo, anplwaye otobis, ak
anplwaye tren banlye. Pou fé sa, | ap bay pasaje ki temwen atak yo yon rekonpans ki ka rive jiska $2.000
dola pou ede lapolis jwenn delenkan yo.

Gouvene Cuomo di konsa, “Anpil milye gason ak fanm ap travay nan premye liy sistem MTA chak jou
pou asire anpil milyon moun kapab ale nan travay yo san pwoblem. Nou bezwen asire yo rete an sekirite
tou. Transit Watch ap fé kriminél yo konnen si yo fe atak sou yon anplwaye otobis, yon anplwaye
metwo, oswa yon anplwaye tren, tout moun ki we sa rive pral ede mete yo nan gadavi.”

MTA te gen 48 anplwaye yo te atake nan djob la pandan ane sa a, parapo ak 40 nan menm peryod la ane
pase. Atak sou yon anplwaye MTA se yon krim Klas D, epi lalwa bay pinisyon pou sa pou apepre set (7)
ane nan prizon.

Prezidan ak Direkte Jeneral MTA, Joseph J. Lhota, di konsa, "Atak sou travaye transpo komen ogmante,
epi MTA pran angajman pou fe atak sa yo sispann.” Yon atak sou nenpot nan travayé nou yo se yon atak
sou nou tout, epi nou gen menm objektif pou pwoteje anplwaye nou yo pandan yo mete lavi yo nan liy
lan chak jou.”

Yo te kreye Transit Watch apre diskisyon ki te fét nan yon konferans MTA ak Transport Workers Union
Local 100 te sipote pou jwenn solisyon pou atak sou travaye sévis transpo yo.

Prezidan TWU Local 100, John Samuelsen, di konsa, “Sa a se yon gwo viktwa pou anplwaye sevis transpo
yo, ki jwenn atak fizik, atak vébal ak menas chak jou nan djob la, epitou ki panse depi lontan yo pa bay
ase priyorite pou atak sou sévis transpo a. Nou apresye anpil aksyon imedyat Gouvéne Cuomo pou fé
yon bon lide vin yon reyalite vityel imedyatman.”

Se MTA ki finanse pwogram Transit Watche. Temwen ki gen enfomasyon sou atak moun fé sou
anplwaye MTA New York City Transit (Sevis Transpo Vil New York MTA) kapab rele pwogram
Crimestoppers Depatman Lapolis New York nan nimewo 800-577-TIPS (800-577-8477), ki bay moun ki
rele yo yon nimewo ID anonim yon fason pou yo pa gen pou bay non yo. Yo peye rekonpans jiska $2.000
dola pou enfomasyon ki pemet arestasyon ak akizasyon kriminel la.

Manm Komisyon Lapolis Vil New York, Raymond W. Kelly, di konsa, “Nou vle moun yo vini ak ‘di yon
bagay’ si yo se temwen yon krim kont yon anplwaye MTA. Pwogram rekonpans sa a ap ede nou reyalize
objektif sa a, epitou | ap sipote prezans anpil nan anplwaye nou nan otobis ak metwo vil la kom yon
fason pou pwoteje moun ki responsab pou transpo anpil milyon pasaje chak jou.”

Temwen ki gen enfomasyon sou atak ki fét sou anplwaye Long Island Rail Road ak Metro-North Railroad
kapab rapote yo ba Depatman Lapolis MTA nan nimewo 212-878-1001.

MTA pral simaye pawol la sou pwogram Transit Watch avek afich ak 10t avi nan otobis yo, tren yo ak
otoka banlye, epitou | ap fé sa nan rezo medya yo ak nan rezo medya sosyal yo.

Nan ane 2008, yon pasaje ki te refize peye pri tike li te ponyade ak touye operate otobis Edwin Thomas
nan Brooklyn. Pasaje sa a te mande pou Thomas bay li yon transfe gratis. Ansyen prizonye ki te ponyade
li a te jwenn yon santans pou li pase 20 ane nan prizon.

Biwo Transpo Depatman Lapolis New York te komanse itilize pwogram CompStat pou swiv krim kont
operate otobis yo dapre wout otobis yo, pou ka idantifye wout ki pi ka gen pwoblém. Anjeneral, paske
wout otobis yo pase nan plizyé jiridiksyon, krim sa yo gwoupe nan done ki nan nivo jiridiksyon an.

MTA New York City Transit enstale kamera sekirite nan preske 400 otobis pou idantifye kriminel ki fe
atak sou operaté otobis yo. Yo pwograme pou deplwaye plis pase 1.500 ld6t nan de (2) ane k ap vini yo,
pou yon pri $22.000 dola pou chak otobis. Ajans lan te enstale tou 571 klwazon nan otobis yo pou
pwoteje operaté otobis yo, pou yon pri $3.000 dola pou chak otobis. Tout otobis MTA yo kdbmande yo ap
gen klwazon ladan yo tou.

